საქართველოს მთავრობის 
განკარგულება 
      №    2017 წლის  -- ნოემბერი    ქ. თბილისი

საჯარო სამართლის იურიდიული პირის – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ სახელმწიფო შესყიდვის განხორციელებასთან დაკავშირებით წინასწარი თანხმობის გაცემის შესახებ


„სახელმწიფო შესყიდვებთან დაკავშირებით გასატარებელი ზოგიერთი ღონისძიების შესახებ“ საქართველოს მთავრობის 2017 წლის 26 იანვრის №33 დადგენილების შესაბამისად, სსიპ - ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრს მიეცეს წინასწარი თანხმობა განახორციელოს საოფისე ავეჯის (CPV39100000) შესყიდვა  ,,სახელმწიფო შესყიდვების შესახებ" საქართველოს კანონის მოთხოვნათა შესაბამისად.  „საქართველოს 2017 წლის სახელმწიფო ბიუჯეტის შესახებ“ საქართველოს კანონით გათვალისწინებული  გათვალისწინებული„C ჰეპატიტის მართვის სახელმწიფო პროგრამის“ (პროგრამული კოდი - 35 03 02 12 02) ასიგნებებთა ფარგლებში. 


პრემიერ-მინისტრი                                                                     გიორგი კვირიკაშვილი























განმარტებითი ბარათი

 საქართველოს  მთავრობის განკარგულების პროექტზე: 
	
1. ინფორმაცია სამართლებრივი აქტის პროექტის შესახებ

განკარგულების პროექტის მომზადება განპირობებულია შემდეგი გარემოებით:
„სახელმწიფო შესყიდვებთან დაკავშირებით გასატარებელი ზოგიერთი ღონისძიების შესახებ“ საქართველოს მთავრობის 2017 წლის 26 იანვრის №33 დადგენილებით, განსაზღვრული იქნა CPV კოდი, რომლის მიხედვით შესყიდვის განხორციელება შესაძლებელია მხოლოდ საქართველოს მთავრობის წინასწარი თანხმობის მიღების (სათანადო განკარგულების გამოცემის) შემდგომ. განკარგულების პროექტი განსახილველად წარედგინება საქართველოს მთავრობას, კანონმდებლობით დადგენილი წესით.
სათანადო საქონლის შესყიდვის განხორციელება განპირობებულია შემდეგი გარემოებებით:
ა) სსიპ "ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის" C ჰეპატიტის სკრინინგ ჯგუფებისათვის, რომლებიც განახორციელებენ  იუსტიციის სახლებში  C ჰეპატიტის სკრინინგის ღონისძიებების გაფართოებას,  საჭიროა  სამუშაო პირობების შესაქმნელად საოფისე ავეჯის შესყიდვა.
აღნიშნული ავეჯის შესაძენად შედგენილია შესაბამისი ტექნიკური მახასიათებლები და მოკვლეულია ბაზარი.
სახელმწიფო შესყიდვა განხორციელდება „სახელმწიფო შესყიდვების შესახებ“ საქართელოს კანონის მოთხოვნათა შესაბამისად.

2. პროექტის მიღებით გამოწვეული საფინანსო-ეკონომიკური შედეგების გაანგარიშება. 
შესყიდვების სავარაუდო (წინასწარი) ღირებულება  შეადგენს 24 710 (ოცდაოთხი ათას შვიდას ათი) ლარს. დაფინანსება მოხდება „საქართველოს 2017 წლის სახელმწიფო ბიუჯეტის შესახებ“ საქართველოს კანონით გათვალისწინებული„C ჰეპატიტის მართვის სახელმწიფო პროგრამის“  (პროგრამული კოდი - 35 03 02 12 02) ასიგნებათა ფარგლებში.  
შესყიდვის განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.

3. პროექტის განხორციელების ვადები

პროექტის გახორციელება მოხდება ელექტრონული სატენდერო პროცედურების დასრულების შემდეგ, ხელშეკრულების გაფორმებიდან 25 სამუშაო დღის ვადაში.






4. პროექტის მოსალოდნელი შედეგები
აღნიშნული შესყიდვის განხორციელება საშუალებას მოგვცემს იუსტიციის სახლებში C ჰეპატიტის ელიმინაციისათვის საოფისე ფართების მოწყობის მიზნით ავეჯით უზრუნველყოფასა და სამუშაო პროცესის ხელშეწყობას.

5. პროექტის ავტორი და წარმდგენი 
პროექტის ავტორია სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი;
პროექტის წარმდგენია საქართველოს შრომის, ჯანმრთელობის და სოციალური დაცვის სამინისტრო.





